
  

yeh jo dil mein paali hain khawahishen bari chah se bare chao se 
hain nadi kinare ki bastian jo na bach sakeingi katao se 
 
nazar aane waley jo zakhm the chalo woh to bhar diye waqt ne 
magar un ka kese ilaj ho jo lage hain rooh mein ghao se 
 
mri zindgi mein jab aai hai eh shadeed rut to kahan gaye 
woh jo garmiyon mein the chhaon se,the jo sardion mein alao se 
 
mujhey ki gai hai peshkash ke saza mein hoongi riayatein 
jo qusoor main ne kiya nahin woh qabool karloon dabao se 
 
yeh jo itni tund hawaon mein kiya nasb khema-e-aarzoo 
kahin yeh na ho ke tanab-e- jaan tri toot jai tanao se 
 
mri zindagi ki jo nao hai woh samandroon ke safar mein hai 
kabhi nao uljhi hai mauj se kabhi mauj uljhi hai nao se 
 
fun-e- naqd-e- sher o sukhanmein ab unhein iatanaad mila jinhen 
na samajh zaban ke loch ki na gharaz hai fikri rachao se

